
Ro‘yi zaminda bir nikoh buzilganda Arshi a'lo larzaga keladi... 

Ajralish hozirgi zamon insoniylik jamiyatining eng muhim ijtimoiy 

muammolaridan biri hisoblanadi. Shuning uchun chet elda ham, O’zbekistonda ham 

ajralish muammosini o’rganishga keng ilmiy jamoatchilik e’tibori qaratib 

kelinmoqda. Bu muammoni turli soha mutaxassislari: yuristlar, sotsiologlar, 

psixologlar, iqtisodchilar va boshqa fan sohalari mutaxassislari o’rganmoqdalar. 

Ularning e’tibori bu hodisa sabablari, omillari, motivlarini o’rganish,ularni bartaraf 

etish, ajralishlarning salbiy asoratlarini kamaytirish masalalariga qaratilgan. Chunki 

oilalarning buzilishi tufayli nafaqat shu ajralishgan er-xotin va ularning farzandlari, 

balki jamiyat ham ko’p zarar ko’radi. Ajralishlar ko’plab noxush hodisalar: noto’liq 

oilalar sonining ortishi , bolalar va o’smirlar o’rtasida qonunbuzarlikning ko’payishi, 

pedagogik nazoratsiz qolgan bolalar soning ortishi, yolg’izlik, sobiq er-xotinlar va 

qarindoshlar orasidagi munosabatlarning yomonlashuvi kabilarning yuzaga kelishiga 

sabab bo’ladi. Xo’sh, shu o’rinda savol tug’iladi: o’zi oilalarning ajralib ketishiga 

asosiy sabab nima?  

“Oila” ilmiy-amaliy tadqiqot markazi. taqdim etgan ma'lumotiga ko‘ra 2021-yil 

yanvar-mart oylarida respublika bo’yicha 9213 nafar ajrashish arafasida turgan 

oilalarda turmushning buzilishiga sabab sifatida quyidagi omillar ko‘rsatilgan: 

• 48,4 foiz - er-xotin o‘rtasidagi maishiy kelishmovchiliklar; 

• 17,4 foiz - qaynona, qaynota yoki uchinchi shaxs, umuman boshqalarning oila 

ishiga aralashuvi; 

• 5,3 foiz - bepushtlik, farzandsizlik; 

• 6,3 foiz - moddiy yetishmovchiliklar, turmush o‘rtog‘ining ishsizligi va 

iqtisodiy muammolar; 

• 5,5 foiz - ichkilikbozlik va boshqa zararli odatlar oqibati; 

• 3,5 foiz - ichki va tashqi migratsiya; 

• 11,3 foiz - boshqa turli sabablar.  

Agar ajralishlarning ayol va erkakka ko’rsatadigan asosiy ta’sirlarini sanaydigan 

bo’lsak, ular quyidagicha bo’ladi:  

Jamiyat uchun - noto’liq oilalar soni ko’payadi, oilalararo yoki qarindoshlararo 

adovat yuzaga keladi, bir jinsning ikkinchi jinsga nisabtan nafrati paydo bo’ladi, 

fohishabozlik ortadi, teri-tanosil kasalliklarining ortishi kuzatiladi, shaxsning ijtimoiy 

faolligi susayadi;  

Erkak uchun - yolg’izlik hissining ortishi, giyohvandlik va ichkilikbozlikka 

berilish, turli kasalliklar; 

Ayol uchun - yolg’izlikni his qilishning ortishi, qayta oila qurish imkoniyatining 

cheklanganligi, nevrozlar, stresslar, turli kasalliklar, o’z joniga qasd qilish va 

boshqalar.  

Yuqoridagilar bilan birga o’zbek oilalar ajralsihganda o’zgach xususiyatlar ham 

kuzatiladi. Psixolog olim Faxriddin Ro’ziqulov ajralishning asoratlari mavzusida 

o’tkazgan maxsus tadqiqiot natijalariga ko’ra, aksariyat hollarda ajralish qurbini ayol 

bo’ladi. Ya’ni ajralish erkaklarga nisbatan ayollarni kelgusi oilaviy baxtiga, 

bolalarning tarbiyasiga, oila byudjetiga, ayolning salomatligiga, ajralishgan ayolning 

ruhiyatiga kuchli ta’sir ko’rsatadi. Shu bilan birga ayol uchun katta hayotiy 

muammolarini - qayta oila qurish va yolg’izlik muammosini keltirib chiqaradi.  

Noto’liq oialalardagi bolalar tarbiyasi. Noto’liq oila haqida gap ketganda, shuni 

alohida ta’kidlab o’tish joizki, noto’liq oilalar ham turlicha yuzaga keladi. Oilalar er-

xotinlardan birining vafot etishi yoki ularning ajralishi tufayli noto’liq bo’lib qolishi 

mumkin. Albatta oilada ota yoki onaning vafot etishi ulkan bir fojia,avvalo, bu fojia 

hech kimning boshiga tushmasin, lekin bunday oilalarda marhumning ruhi hurmati, 

unga nisbatan, uning sha’niga ijobiy munosabatlar saqlanib qolgan bo’ladi. Biroq er-

xotin ajralishi sababli yuzga kelgan noto’liq oilalarda “tirik yetim” bolalra qoladi. 

Birinchidan, “tirik yetimlik” jamoatchilik o’rtasida, ayniqsa, bolalar jamoalarida - 

bog’chada, maktabda, tengdoshlara davrasida nisbatan kuchliroq oqralanadi. 

Ikkinchidan, bundat oilalrda ota yoki ona tomonidan, ularning yaqinlari tomonidan 

sobiq turmush o’rtog’i sha’niga, uning sahxsiyatiga salbiy bo’yoqlar beruvchi 

munosabatlar shakllanadi. Sobiq er-xotinlar tononidan bir –birlarini qoralovchi fik-

mulohazalar ko’proq bildiriladi. Buning oqibatida noto’liq oilalardagi farzandlarning 

shakllanishida qator noxushliklarni olib keladi. Ayniqsa, ajralish natijasida otasiz 

o’sayotgan qiz bolaning his-tuyg’ulariga, otasiga bo’lgan mehriga, qiz bolada 

shakllanadigan ota obraziga va otasiz o’sayotgan qizning ruhiyatiga salbiyt ta’sir 

ko’rsatadi. Nu esa nafaqat qiz bolaning bolalik davrida balki kelgusiad ham o’zi 

mustaqil oila qurganida o’z asoratini ifodalashi mumkin.  

Ma’lumki, o’zbek oiallarida ajralishlar miqdori boshqa millatlarga qaraganda 

kam. Lekin har bir ajrashgan oilaga to’g’ri keladigan “tirik yetim” bolalar soni o’zbek 

oilalarida 2-2,5 martaga ko’p. Shu bilan birga, “ajralish madaniyati” ning quyi 

saviyada ekanligi va o’ziga xos milliy xususiyatlar bilan ifodalanishi o’zbek oilalarda 

ko’proq oqibatlarga olib keladi. Shunga ko’ra, ajralishlarning salbiy asoratlari o’zbek 

oilalarda boshqa millatlarga ko’ra kuchliroq ifodalanadi.  

Shuning uchun hsm hozirgi vaqtda ajralish muammosini ilmiy asosda o’ragnish 

masalalariga alohida e’tibor berilmoqda. Ayni paytda joylardagi FHDYo organlari 

qoshida Oila dorilfununlari tashkil qilinib, ularda nikohlanuvchi yoshlar uchun 1 

oylik o‘quv kurslari tashkil qilinmoqda. Faqat shu o‘rinda bir savol ko‘ndalang 

bo‘ladi: 18-20 yil davomida oilada singdirilmagan ko‘nikmani 1 oy ichida 

tushuntirishning imkoni bormikan? Har bir oilada muhit, iqtisodiy va ma'naviy ahvol 

turlicha ekanligini nazardan qochirish kerak emas. 

Demak, hamma gap baribir yoshlarning oila haqida tasavvuri va uning atrofidagi 

masalalarga borib taqaladi. Kalavaning uchini davlat tashkilotlarining yoinki ota-

onaning qo‘liga tutqazib qo‘yish emas, chigallikni hamjihatlikda yechishga urinish 

kerak. Turmush qurgan er-xotin ham o‘zlarini har tomonlama ta'minlash masalasida, 

ham mulohaza yurita olishda mustaqillikka ega bo‘lishi, nafaqat o‘zining shaxsiy 

qiziqishlari, balki farzandining taqdiri borasida ham mas'uliyatni his etishi lozim. 

